
Kononkwehdn:we tdhnon Tsi Neniakori:wawen Wate'nienténhston
lerihwisakstha

lote’shén:naien Tahatihtha:ren na:kon ne IAA

Naho:ten né:’e ne impact assessment?

Ne Impact Assessment Act (IAA) tekaia’toréhtha tsi ni:ioht enwate’nienténhston ne naho:ten
enhotiio’tén:’on  némne  thonnonhton’s ne Kordhne Kakorahsera tahnon naho:ten
enhonanonhtonniénhon tahatiia’td:rehte ka’nika:ien kaio’tenhsera’shon:’a enhatirihwa:wi. IAA
ne 0:ni tekaia’toréhtha ka’nika:ien kaianerenhsera’shon:’a enhatirihwahsere toka’ ahotirihwa:wi.

Ne naho:ten ITAA  kahiatonnion enwa:ton kén:’en  akatshénrion:  https://laws-
lois.justice.gc.ca/eng/acts/1-2.75/Full Text.html

Nikakaré¢hsha ne impact assessment (IA) tsi nikaié¢:ren tihnon naho:ten ronaterihonte ne nia’teha:ti
ratiia:;tare  enwda:ton kén:’en akatshénrion: https://www.canada.ca/en/impact-assessment-
agency/services/policy-guidance/impact-assessment-process-overview.html

Wisk niwatha:wis tsi enhotiid’ten ne tsi niiakorthwawén:’on wate’nienténhston (impact
assessment) na:kon ne IAA: Ratirihwahseron:nis, tsi niiakorihwawén:’on kawenninekén:’en, tsi
niiakorihwawén:’on wate’nienténhston, ratirthwénhtha, tdhnon iotohétston tsi rotirihwénhton.
Ki:ken kahiatonhsera kana:tons tsi non:we iote’shén:naien ne Kononkwehdon:we
akontia:taren skatshon ki:ken wisk niwatha:wis ne kaio’ténhsera.

Naho:ten karihon:ni ne tsi niiakorihwawén: ‘on wate ‘nientéenhston?

Yaweronhatie tsi 15 ni:kon ne karihon:ni tsi i0i0’te ne IAA, ne ok kanién:ite ne IA
Kaianerenhsera:kon né:’e ne aieién:tere’ne naho:ten wentd:re tahnon ioianere tsi neniakori:wawen
ne naho:ten ratirthwanontha ahotiio’ténhsera ne kati ne takaia’toréhton toka’ enhotiié:nawa’se
thilonkwé:tate toka’ ahotiio’ténhsera. Tohkara ne IAA ad:wen karihon:ni tekontatenon ne
Onkwehon:we raotirihwa:ke, kwah né:ne: tehatiriho’kwahtha tahatiié:na, ratirihwahserén:nis
tahnon tehontattharén:ni tsi na’tehontere ne Kako:ra Kakorahsera tahnon Onkwehon:we
ratitsiénhaiens (IGBs) tdhnon Onkwehon:we sénha tsi ronte’nienténhstha tsi neniakori:wawen;
enkarihwahni:rate tsi enkarihwakweniénhston ne Onkwehdén:we raotiianerénhsera tsi

wate’ nienténhston tsi neniakori:wawen (IA) tdhnon tsi ratirihwénhtha; tdhnon enkarihwahni:rate
tsi Onkwehon:we raonaterien’tara:tshera enwatston tsi enwate’nienténhston tsi neniakori:wawen
(1A).

Oh nikaio 'tenhsero:tens tka:konte tsi neniakori:-wawen enwate nienténhston?

Kaio’ténhsera tka:konte IAA enwatston toka’ eniontorid:neron tsi ni:ioht wathrd:ri ne Physical
Activities Regulations (a.k.a., “The Projects List””) toka’ni ne Minister of the Environment tdhnon
Climate Change Canada ahatiri:wenhte tsi ok ni:ioht aiontoria:neron tka:konte IAA kaianerénhsera
enwatston. Kaio’ténhsera né:ne tka:konte IAA enwatston “Kaio’tenhseraieronnitston”
(“designated project”) ratina’tonhkwa.

Karo:ron ne kaio’ténhsera enwa:ton kén:’en akatshénrion: https://laws-
lois.justice.gc.ca/enag/requlations/SOR-2019-285/index.html. Totka’tatie ki:ken tsi niiontiérha
né:’e ne:

e Ratikétskwas ni:ioht tsi nihontiérha ne tsi kakorahsera kanonhsta:ton ohwéntsia tahnon tsi
non:we kanonhsta:ton;

e Tsi ratikétskwas, ronhtentia:tha, rontstahsions tdhnon rontka:was ne nia’té:kon tsi
thatinenio’kwats tdhnon tsi tkathe’ser6n:nis, tioianénha tsi ni:kon enkontikwé:ni
akonnon:ni;

e Tsi ratikétskwas, ronhtentia:tha tAhnon rontstahsions ne nuclear kanonhsé:ton;

e Tsi non:we kén:ie tahnon wenienakeras ratitahkwas, ratikwatakwas, ronnenieniidhstha
tahnon ronteweiéen:tons;

e Tsi ratikétskwas, ronhtentia:tha, rontstahsions tahnon rontka:was ne karonwarahérha
ka’shatstenhsera:wis;

e Tsi ratikétskwas, ronhtentia:tha, rontstdhsions tahnon rontka:was ne kén:ie tahnon
wenienakeras ohonro’ta’shon:’a; tahnon

e Tsi ratikétskwas, ronhtentia:tha, rontstahsions tahnon rontka:was ne nia’té:kon a:se
sewa:tons ka’shatstenhsera:wis nikaio’tenhsero:ten.

Ka’'non:we enwa:ton sénha aonkto:kenhse ne IA nihotiriho:ten tsi ronterihwahtentia:tha ne
Onkwehén:we raotirihwa:ke?

Ne Kentiohkwa rotikwatdkwen ne ierihwisakstha ne Onkwehon:we ahatiia’ta:rake ne IA
aorihwa:ke né:ne enwa:ton kén:’en akatshénrion: https://www.canada.ca/en/impact-assessment-

agency/services/policy-guidance/practitioners-quide-impact-assessment-act/interim-guidance-
indigenous-participation-ia.html.

Tiotierénhton Niwatha:wi: Ratirihwahserdon:nis

Toka’ kaio’tenhseraieronnitston ne naho:ten ratirihwanontha ahotiio’ténhsera, ne rarihwandontha
tka:konte aontahshakoé:ion ne Tsi Niiakori:wawen’s Wate nienténhstha Kentiohkwa ne Korahne
(“Kentidhkwa™) ne Tiotierénhton Kaio’ténhsera Karihwahthé:ton (Initial Project Description
(IPD)). Ne IPD tka:konte ok katokénhston orihwa’shon:’a akahid:tonke, tho akaratie ne
kahsennaro:ron ne Onkwehon:we kentiohkwa’shon:’a né:ne ta’noén:wa nihotirihwawén:’en ne
kaio’ténhsera tahnon nikakaréhshas tsi wahontkennisa ioterihwahtentia:ton ne ki:ken
kentiohkwahrénnion, tho akaratie ne nikakaréhsha ne iorihowa:nen naho:ten rotirihwakarata:ton
ki:ken wahontkennisa, tAhnon karihwahthe:ton ne ohén:ton wenhniserateniontie karihwahseron:ni
ahontkennisa. Ne akwé:kon ahsatkahtho ne karo:ron ne naho:ten tka:konte tho akaréatie ne IDP,
ia’skwahtho ne: https://laws-lois.justice.gc.ca/eng/requlations/SOR-2019-283/index.html.

Ahse’kén TA tk&:konte enwanonhtonnidonhon tsi  neniori:wawen ne Onkwehdn:we
raotiianerénhsera ne 0:ni ne Onkwehon:we ronaterien’tara:tshera tdhnon tsi teiohaha:sere ne tsi
niie’'no:ten tdhnon o6:1a’k ni:ioht tsi  iontatién:tere’s, Onkwehon:we kanakerahsera,
kentiohkwa’shon:’a  tahnon  tsionkwe’ta’6:kon  né:ne  eniontid:taren ne  iohsno:re
ratirihwahseron:nis tsi rontkennisa’s e’thohtsi aionte’nién:ten taieia’to:rehte toka’ naho:ten
ratirithwandntha ahotiio’ténhsera né:’e neniori:wawen othé:nen ki:ken naho:ten ia:ken.

Kononkwehdn:we iotka:te 6:ia ni:ioht tsi niiotiri:wawen’s tsi othé:nen ratikétskwas tadhnon iotka:te
1ah thiiekaié:ri tsi nikdn:ti kontia’tarha ne shakoti’nikonhrisa:kon tahnon ratitsiénhaiens
aorihwa:ke tahnon tsi ratirihwénhtha. Ki:ken ne énska ne karihon:ni tsi iorihowa:nen ne
Kononkwehon:we aiotirihwakarata:ton othé:nen ioti’nikon:rhare non:wa ki:ken tsi iohsno:re
ratirihwahseron:nis.

Ahse’kén kano:ron ne nia’té:kon ahonterithwahténtia’te ne IA aorihwa:ke, Kononkwehon:we
e’thohtsi iakonthiatonhseranichte ne ohwista aiakoién:ta’ne, kwah né:ne kentiohkwa ad:wen
Indigenous Capacity Support Program konwa:iats. Ne sénha aesatd:kenhse ne ki:ken aorihwa:ke
enwa:ton kén:’en akatshénrion: https://www.canada.ca/en/impact-assessment-
agency/services/public-participation/indigenous-capacity-support-program.html.

laweronhatie tsi iah ne sha:ka té:ken ne Onkwehdn:we kanakerahsera tdhnon kentiohkwa, otia’ke
ne thikén:’a i:ken naho:ten teioti’nikon:rhare ne Kononkwehon:we ne aorithwa:ke ne tsi
ratikétskwas rotiio’tens né:’e ne:

e Sha’tékena tsi ni:kon rotiid’tens tsi waterihwahtentia:tha tahnon ratirihwénhtha tsi
shakoti’nikonhri:saks tahnon tehotirihwahskéhnhas né:ne niiori:wawen’s tsi ni:ioht tsi
ratitsiénhaiens ne Onkwehon:we raona:wen ohwéntsia tahnon kahstha’shon:’a;

e Ata’karitétshera tahnon tsi ie’nikonhraratie’s aorihwa:ke tsi teiako’nikon:rhare, ne kwah
ne:

o Sénha taiotka’titie tsi  niid:wen’s tsi  shakonanonhton:ses  t&dhnon
rontonkwe’tahni:nons tsi tekeni:neren ne rotiio’ténhseres tsi wahontena:taien;

o Tsi non:we rotiid’tens shakoti’nikonrharha tahnon shakona’kenhronnia:tha ne
Kononkwehon:we tsi non:we ratinenido’kwats tahnon ka’shatstenhsera:wis
rotiio’ténhstha;

o Sénha taiotka’tatie tsi ro:ne shakotinonhwenhserarios, nia’té:kon ratinon:waks
tahnon o’nikon:ra aota’karitétshera tiwa:sen’s tahnon rontatérios ne aorihwa:ke tsi
ratikétskwas kaio’ténhsera; tahnon

o Sénha ieio:reks ne ata’karitétshera tahnon “social services” né:ne tekiataton tsi
kaio’ténhsera ratikétskwas;

e Kaio’ténhsera neniori:wawen tdka’ enwa:ton raononhwéntsia iahdn:nehte tahnon tsi
nihotiriho:ten ahonterihwahténtia’te;

e Ohwista aorihwa:ke teiako’nikon:rhare, kwah né:ne:

o lah teioianere tsi ni:ioht tsi kaio’ténhsera ratikétskwas neniori:wawen ne tsi ni:ioht
tsi rontatenon:tens tdhnon téka’ enwa:ton iaonsahdn:nehte tsi nén:we rontd:rats ne
raotikhwa’on:we;

o Sha’tekon:na tsi rotiio’tenhsera:iens, ronwatiia’tarahthénhstha tsi rotiid’tens,
ronteweiénhstha tdhnon iote’shén:naien sénha ahontéweienhste; tahnon

e Tsi neniori:wawen tsi nia’tekaia’to:tens, aweén:ke, tsi teiotenhniseratenionhatie tdhnon tsi
rontatenon:tens tahnon raotikhwa’on:we ratikohes.

E’tho:ne IPD iotera’nentakton ne Kentiohkwa ad:wen karonwara:ke iehiatonhseraientahkwa. Ne
ki:ken enhonate’shén:non thiionkweé:tate ahontia:taren tsi rotirthwahseréon:ni  tahnon
rotiweiennenta’onhatie ne tsi neniakori:wawen wate’nienténhston, ne kaio’ténhsera. Ne
Kentiohkwa tka:konte 0:ni ahati:tate ahshakoti’nikonhri:sake ne othé:nen Onkwehon:we
nikentiohko:ten né:ne ta’ndon:wa nenhotiri:wawen ne kaio’ténhsera. Sehia:rak tsi Kentibhkwa
tka:konte ahati:tate ahshakoti’nikonhri:sake ne othé:nen Onkwehon:we Nikentiohko:ten,
iah kwah nok ne IGB. Ne ki:ken ne 0:ni ne kentiohkwa’shon:’a né:ne Kononkwehon:we
tekonwatiwennahkwa.

E’thé:ne Kentiohkwa tka:konte ahonwé:ion ne rarthwandéntha ne nikakaréhsha ne
iorihwakaratd:ton (summary of issues (Sol)) ne aorihwa:ke ne kaio’ténhsera, ne 0:ni ne tsi



Head office

E:stg::?a‘:i,gmgpéan ada 85 Albert Street, 12th floor
Ottawa, Ontario

4

KIP 6A4
L'Association des T:613-722-3033 613-722-7687
femmes autochtones Toll:1-800-461-4043
du Canada reception@nwac.ca Www.nwac.ca

niiori:wake rotirihwakarata:ton thiionkwe:tate ronatewennatka:wen tahnon tsi
ronwati’nikonhrisa:kon ne Onkwehon:we nikentiohko:tens. Ne Kentiohkwa tka:konte 0:ni
ahatira’nén:takte tehonta’a:ron karonwara:ke.

E’tho:ne tka:konte rarihwanontha aontaharihwa’serd:ko ne Sol tsi enhshakohiatonhseron ne
Kentiohkwa ne iakorihwahronka:tha né:ne wathro:ri tsi ni:ioht aontaharihwa’sera:ko naho:ten
ioterithwakarata:ton ne Sol tahnon tho akaratie ne kwah tokén:’en karihwathé:ton ne Kaio’ténhsera
(Project (DPD)) E’tho:ne tka:konte Kentiohkwa ahatira’nén:takte ne iakorihwahronka:tha tsi
tehonta’a:ron karonwara:ke.

E’thd:ne tka:konte Kentiohkwa tahatiia’to:rehte, ahonanonhtonnionhon tsi nenhotiri:wawen ne
Onkwehon:we raotiianerénhsera tdhnon naho:ten ronatewennatka:wen ne Onkwehon:we
nikentiohko:tens, akaratie nia’té:kon 06:ia, toka’ kaio’ténhsera tka:konte enwahténtia’te ne IA.
Toka’ Kentidhkwa rotirihwénhton tsi tka:konte enwahténtia’te ne IA, ne Kentiohkwa tka:konte,
tsi na’tekiatere ne 180 niwenhnisera:ke ne Kentiohkwa rotira’nentakton ne IPD tsi tehonta’a:ron
karonwara:ke, ahonwa:ion rarihwandntha ne, akaratie 6:ia’k naho:ten,

e nc iakorithwahronka:tha tsi tawatahsawatie ne IA né:ne wathré:ri ne orihwa’shon:’a tahnon
wateweiénhston tka:konte rarihwandntha aontahshako:ion;

e Onkwehon:we Shakonatia’tarén:ni tahnon Tehotirihwaienawa:kon Karihwahseron:ni
(Indigenous Education and Partnership Plan (IEPP));

e Karihwahserdn:ni ne thiionkwe:tate ahontia:taren; tahnon

e ne Tailored Impact Statement Guidelines (iona’tonnion ne orihwa’shon:’a tka:konte
rarihwanontha ahshaké:ion ne niiakorihwawén:’on karthowandhton).

Onkwehodn:we enhonate’shennaién:take tahatihtha:ren ne Kentiohkwa tsi rotikwatidkwen ki:ken
karihwahseron:ni tdhnon kaianerénhsera.

E’thé:ne tka:konte ahatira’nén:takte ne iakorithwahronka:tha tsi tawatahsawatie ne IA tsi
tehonta’a:ron karonwara:ke.

Enwa:ton ne Minister, toka’ thiionkwé:tate ahatirihwanon:we’ne, toka’ni tka:konte toka’ 6:ia’k
ni:ioht na’a:wen, iahaténnichte ne shatika’én:ions kanenhrén:ni nonka:ti tsi na’tekiatere ne 45
niwenhnisera:ke tsi nahe rora’nentakton ne iakorihwahronka:tha tsi tawatahsawatie ne 1A tsi
tehonta’a:ron karonwara:ke ne Kentiohkwa.

Shatika’én:ions  kanenhrén:ni  ronaterihonte  ne, akaratie  ¢:ia’k  naho’ténhshon,
ahonterihwahténtia’te ne IA ne kaio’ténhsera rotiienta:’on ahatika’én:ion, ne Kkaratie ne
thilonkweé:tate ronnitiohkwaro:roks né:ne ronate’shenna:wi thiionkwé:tate ahontia:taren, tahnon
ratiweiennén:ta’s tdhnon ichontenniéhtha Minister nonka:ti ne kahiatonhserihson né:ne wathro:ri

tsi niiiori:wawen’s ne kaio’ténhsera tdhnon tsi ni:ioht tsi Onkwehon:we raonaterien’tara:tshera
watston tsi ronate’ nienténhston ioterihwahtentia:ton.

Toka’ shatika’én:ions kanenhréon:ni nonka:ti ieiotenniéhton ne IA, enwa:ton Minister
ahontatshén:naren karithwahnira:ton skatne IGB né:’e akakwata:ko ne tehatiié:nas shatiika’én:ions
kanenhron:ni. Toka’ ne IA iah thieiotenniéhton ne shatika’én:ions kanenhron:ni nonka:ti, ne
Kentiohkwa ronaterihonte ahonterihwahténtia’te ne IA tahnon tka:konte tsi rotihiatonhserihson
akahia:tonke oh ni:ioht tsi ronanonhtonniénhon tahnon ronatston othé:nen Onkwehon:we
raonaterien’tara:tshera né:ne kaio’ténhsera aorihwa:ke rotiienta:’on.

Ne kicken naho:ten teiotonhwentsiohonhkwa né:’e karthwahni:rats tsi, tsi non:we
Kononkwehon:we akontka’we ne orihwa’shon:’a ne aorihwa:ke ne tsi niiakori:wawen’s ne
naho:ten ratirihwandntha ahotiio’ténhsera ne Kentiohkwa nonka:ti toka’ni ne shatika’én:ions
kanenhron:ni nonka:ti, ki:ken orihwa’shon:’a tka:konte ahonanonhtonniénhon. Ne Kentidohkwa
toka’ni shatika’én:ions kanenhrén:ni tka:konte akontena:ton oh ni:ioht ki:ken orihwa’shon:’a
ronanonhtonnionhon.

2haton Niwatha:wi Tsi Niiakorihwawén:’on lakotewennatka:wen (Impact Statement (IS))
Ne rarihwanontha tka:konte ahakwata:ko tahnon ahatka’we ne niiakorihwawén:’on
iakotewennatka:wen (IS) ne Kentiohkwa nonka:ti tsi na’tekiatere ne ahsen niiohsera:ke tsi nahe
ne iakorihwahronka:tha tsi tawatahsawatie iora’nentakton:ne tsi tehonta’a:ron karonwara:ke. Ne
IS tka:konte akaratie akwé:kon ne orihwa’shdn:’a tdhnon wateweiénhston ioienteré:’on ne
Kentidhkwa ad:wen iakorihwahronka:tha tsi tawatahsawatie ne 1A. Téka’ ne rarihwanontha iah
tehshako:wi ne Kentibhkwa ne orthwa’shon:’a tdhnon wateweiénhston né:ne teiotonhwentsiohon
tsi na’tekiatere ne ahsen niiohsera:ke nikari:wes (toka’ni othé:nen iorihwé:wi akari:wetste ne eh
niwatha:wi), ne 1A enhoné:ti.

Ne kati ahatka’we ne orihwa’shon:’a né:ne teiotonhwentsiohon ne iakorihwahronka:tha tsi
tawatahsawatie, ne rarihwandéntha tkéa:konte ahshakotihtharhahse ne ronatkaronnia:ton
Onkwehon:we tahnon ne Kononkwehon:we, ne kéti aharihwisa nahd:ten teiotonhwentsiéhon tsi
ahonanonhtonnionhon tsi teiohaha:sere ne tsi niie’no:ten tahnon ne 6:ia’k ni:ioht tsi
iontatién:tere’s.

Ne Kentiohkwa shatika’én:ions ne rarihwanontha rad:wen IA tsi rontstha ne Tailored Impact
Statement Guidelines (TISG) (https://www.canada.ca/en/impact-assessment-
agency/services/policy-guidance/practitioners-guide-impact-assessment-act/tailored-impact-

statement-guidelines-projects-impact-assessment-nuclear-safety-act.html). Shatika’én:ions

tenhatiia’to:rehte toka’ IS watena’ton:ni ne orithwa’shdn:’a teiotonhwentsiohon tahnon
wateweiénhston, ne 0:ni ne orihwa’shon:’a tekiatatenon ne aorihwa:ke tsi tehotihtharénnion ne
Onkwehon:we, tsi tiotahsawe non:wa ni:ioht ne nihotirthwawén:’on Onkwehon:we, tdhnon tsi
nihotiri:wawen’s ne Onkwehoén:we tahnon raotiianerénhsera. Toka’ ne IS iah teid:ien ne
teiotonhwentsidohon orithwa’shon:’a, Kentiohkwa tenhonatonhwéntsio’se ne rarihwanontha sénha
¢:so orithwa’shon:’a aontahshako:ion.

Ne Kentiohkwa shakotihtharén:ni ne thiionkwé:tate, 6:ia kakorahsera tsi thotiido’tens tahnon
kentiohkwa’shon:’a, Onkwehon:we tahnon ohwentsia’shon:’a tsi shatika’én:ions ne IS. Toka’
Kentiohkwa roti’nikonhriid:’on ne IS, enhatira’nén:takte ne iakorihwahronka:tha tsi ki:ken
tehotiia’toréhton tsi tehonta’a:ron karonwara:ke. Othé:nen iorihwakarata:ton ne IS tsi
shakotihtharén:ni, tsi tiotdhsawe non:wa ni:ioht, tdka’ni tsi neniotiri:wawen kaio’ténhsera ne
Kononkwehon:we e’thohtsi aiorithwakarata:ton ohén:ton tsi niid:re Kentiohkwa enhatira’nén:takte
naho:ten tehotiia’toréhton tsi rotirihwanonhwé:’on ne IS. Toka’ naho:ten’k tid:to’kte ne IS
enwa:ton iah teioidnere tsi ni:ioht naiori:wawen ne IA tsi ni:kon enkakwé:ni entiwahsete tahnon
entkarihwa’sera:ko naho:ten niiotirihwawén:’on ne Kononkwehon:we.

Toka’ ne TA iahonténniehte ne Shatika’én:ions Kanenhron:ni nonka:ti, Kentiohkwa enwé:ton
aontahontkon:tahkwe tsi tehonatonhwentsid:ni ne rarihwanontha aharihwaro:roke tahnon ahahsa
ne wateweiénhston tsi ni1d:re ne Shatika’én:ions Kanenhrén:ni kanenhrakwatakwen.

Tsi na’tekiatere ne 45 niwenhnisera:ke tsi nahe wenhnisera:te ne Kentiohkwa rotira’nentakton ne
iakorihwahronka:tha tsi tehonta’a:ron karonwara:ke tsi IS rotirihwanonhwé:’on, tka:konte
Minister ahakwata:ko ne owenna’shon:’a enwatston ne kanenhréon:ni toka’ ne IA iahonténnichte
ne Shatika’én:ions Kanenhron:ni. Ne Kentiohkwa tka:konte ahshakotirihon:ten tsieia:ta toka’ni
sénha ¢:so niha:ti ahontia:taren ne Kanenhrén:ni tsi na’tekidtere ne 45 niwenhnisera:ke tsi
niwatha:wi ne nenthonwatiia’tara:ko ne é:so thichotihiatonhseraié:ri né:ne Minister rokwatakwen.

3haton Niwatha:wi: Tsi Niiakorihwawén:'on Wate’nienténhston (IA)

Ne Kentiohkwa ronaterihonte ahonterihwahténtia’te ne IA ne tsi niiioht enwa:ton
ahonate’shén:non ne thiionkwé¢:tate ahontia:taren. Ne Kononkwehon:we né:ne kontinoron:se
akontia:taren tsi ioterihwahtentia:ton tsi shakotihtharén:ni tdhnon shakoti’nikonhri:saks ne
Onkwehon:we, ki:ken thiionkwé:tate iakote’shenna:wi ne 6:ia ni:ioht aierihwakara:tate.

Ne Kentiohkwa tka:konte ahatira’nén:takte ne tiotierénhton kahson ne IA kahiatonhserihson tsi
tehonta’a:ron karonwara:ke tahnon ahshakotihon:karon thiionkwé:tate ahontewennatka’we ne
tiotierénhton kahiatonhserihson aorihwa:ke. Ne 1A kahiatonhserihson tka:konte akahson tahnon

aontka:wen ne Minister nonka:ti tsi na’tekiatere ne 300 niwenhnisera:ke tsi nahe wenhnisera:te ne
Kentiohkwa rotira’nentakton ne iakorihwahronka:tha tsi rotirihwanonhwé:’on ne IS. Tka:konte
Kentibhkwa ahatirihwaké:ron tsi ni:ioht tsi ronanonhtonnionhon tahnon ronatston ne
Onkwehon:we raonaterien’tara:tshera né:ne rotiienta:’on ne aorihwa:ke ne kaio’ténhsera tsi
niiakori:wawen’s. Tka:konte kahiatonhserihson ne 0:ni taonsakahna’néta othé:nen thiionkwé¢:tate
ronatewennatka:wen tahnon ne Kentiohkwa shakoti’nikonhra:wi tsi ni:ioht ahonhstohte tsi
neniakori:wawen, iotohétston waterihwahtentionhe tahnon ne Kentidhkwa tsi iahontéhsa.
E’tho:ne tka:konte kahiatonhserihson enwatera’nén:takte tsi tehonta’a:ron karonwara:ke.

Ne Kentiohkwa enwa:ton ahshakotirihon:ten ahonterihwahténtia’te ne IA toka’ni
ahatiweiennén:ta’ne ne IA Kahiatonhserihson ne IGA nonka:ti watenniehta:ne. Enwa:ton Minister
tahata:ton ne IA né:ne IGA ronaterihwahtentia:ton, toka’ IGA rotirihwanon:ton, né:ne IA
niioriho:ten enwatston na:kon ne IAA. Enwa:ton Minister aharihon takiata:ton IA tsi nihotiriho:ten
nok ne toka’ ok katokénhston teiotonhwentsiohonhkwa ioterihwihson, tho akaratie ne tsi
niioriho:ten karatie tsi shakoti’nikonhri:saks ne Onkwehon:we tdhnon ahonanonhtonniénhon tsi
nenhotiri:wawen ne Onkwehdn:we tahnon raotiianerénhsera tahnon tsi teiohaha:sere ne tsi
niie’no:ten tahnon 6:1a’k ni:ioht tsi iontatién:tere’s.

Toka’ ne IA iahonténniehte ne Shatika’én:ions Kanenhron:ni nonka:ti, ronaterihonte
ahonterihwahténtia’te ne IA tahnon ahatiweiennén:ta’ne ne IA kahiatonhserihson, tho karatie
orihwa’shon:’a ne tsi ni:ioht tsi kanenhron:ni ronanonhtonniénhon tahnon ronatston othé:nen
Onkwehon:we ronaterien’tara:tshera né:mne rotiienta:’on. Ne Kentiohkwa, nok tsi,
enthontkon:tahkwe ahon’shari:ne ne kakorahsera shakoti’nikohrisakstha ne Onkwehoén:we
kentiohkwa’shon:’a  tsi  karihwahsere ne  Onkwehon:we  Shakotihtharén:ni  tahnon
Tehotirthwaienawa:kon Karihwahseron:ni tahnon enhatiweiennén:ta’ne ne kahiatonhserihson ne
kakorahsera tsi shakoti’nikonhrisa:kon ne Onkwehdn:we kentiohkwa’shéon:’a aorihwa:ke. Ne
Kentiéhkwa ne 0:ni ronaterihonte ne ahatiianerenhserahia:ton ne kaio’ténhsera aorihwa:ke tsi
watston ne Kanenhrén:ni raond:wen |A Kahiatonhserihson tahnon shakotihonkara:wi
thiilonkwé:tate ahontewennatka’we ne eh nikaianerenhsero:tens.

Kononkwehon:we ionate’shén:naien akontia:taren ne tohkara niiohtanion tsi waterthwahtentia:ton
ne IA tahnon tiotierénhton kahiatonhserihson niwatha:wi. Toka’ ne IGB tehonwatiwennahkwa,
ne Onkwehon:we kentiohkwa’shén:’a, toka’ni ne tsionkwe’ta’6:kon, Kononkwehon:we
ionate’shén:naien iakontewennatka’we né:ne aiehia:ton tahnon/toka’ni aiontewennaia:kenhte ne
Kentiohkwa nonka:ti tdoka’'ni ne Shatika’én:ions Kanenhron:ni ne tahontekhahsi ne
raonaterien’tara:tshera, rotirihwaienterhd:’on tdhnon naho:ten roti’nikon:rhare ne aorihwa:ke ne
1oianere tahnon iah teioianere tsi neniakori:wawen ne kaio’ténhsera ratirthwanontha. Ne ki:ken
ne iorihowa:nen iote’shén:naien ne Kononkwehon:we ahonwatirihonnien ne ratirihwanontha,

kakorahsera, tahnon rotitsi’nahken ne Onkwehon:we tsi nihotiriho:ten aorihwa:ke tahnon tsi
niiohtanion tsi  ronaterién:tare, socio-economic aorihwa:ke tahnon na’teiohwanhen
teiako’nikon:rhare tahnon tsi ni:ioht kaio’ténhsera tsi niiakori:wawens ne othé:nen ki:ken
iotiio’ténion enwa:ton iah teioianere tahnon sénha ¢:so tsi enionatkaroénnia’te ne konén:kwe.

4haton Niwatha:wi: Ratirihwénhtha

Tka:konte ne Minister, tsi na’tekiatere 30 niwenhnisera:ke ne Kentidhkwa kahiatonhserihson
rotira’nentakton tsi tehonta’a:ron karonwara:ke, tahaia’to:rehte toka’ né:ne iah teioianere tsi
neniakori:wawen ne Kkaio’ténhsera eh enkakwé:ni ne thiionkwé:tate raotirihwa:ke tsi
ronanonhtonnionhon nia’té:kon orihwa’shon:’a tho karatie ne tsi nihotiri:wawen’s ne
Onkwehon:we kentiohkwa’shon:’a tahnon Onkwehon:we raotiianerénhsera. Ne Minister tsi
tehoia’toréhton tka:konte o:ni enwaterihwaké:ron othé:nen teiotonhwentsiohonhkwa ne
kaio’ténhsera, katke tka:konte entiwatadhsawen, tahnon karihwahthé:ton ne kaio’ténhsera.

Enwa:ton ne Minister, na:kon ne ok katokénhston tsi niia:wen’s, tka:konte iahaténniehte ne
tehoia’toréhton ne toka’ ne iah teioianere tsi neniakori:wawen ne kaio’ténhsera eh enkakwé:ni ne
thiionkwé:tate raotirihwa:ke ne Governor in Council. Toka’ naia:wen ne Governor in Council
ahari:wenhte ki:ken, karihwénhton karihowanahton tka:konte iaiotenni¢hton tsi na’tekiatere ne 90
niwenhnisera:ke ne IA kahiatonhserihson enwatera’nentakton ne Kentibhkwa tsi tehonta’a:ron
karonwara:ke.

Ahse’kén iah teiote’shén:naien ne Onkwehon:we ahatiri:wenhte ne ki:ken nén:wa niwatha:wi tsi
ioterihwahtentia’tonhatie, othé:nen karihwénhton né:ne iah tekarihwahsere ne ne Onkwehon:we
raotiianerénhsera ta’non:wa tka:konte tsi teieia’torehtahkwa taionterihwakén:ni.

S5haton Niwatha:wi: lotahsdntere tdhnon Rati’nikonhraratie’s

Ne Kentibhkwa tka:konte ahatikwatd:ko ne shakotihwista:wi nikaia’takehnha’tshero:ten ne
thiionkwe:tate aiontia:taren tsi ratirihwahserén:nis tahnon ronhtentia:itha ne iotahséntere
wahterihwahtentionhe tsi entiwatkon:tahkwe tsi rati’nikonhraratie’s ne kaio’ténhsera tahnon tsi
ratirihwahsere ne kaianerenhserd:ien ne karihwénhton iotewennatka:wen. Sénha é:so
orihwa’shon:’a ne Indigenous Capacity Support Program aorihwa:ke, ia’skwahtho:
https://www.canada.ca/en/impact-assessment-agency/services/public-participation/indigenous-
capacity-support-program.htmil.

E’tho sa:ne rarihwandntha roterihonte ahaterihwahténtia’te ne iotahsontere waterihwahtentionhe
né:ne waterihwaké:ron ne IA kahiatonhserihson, ne Kentiohkwa enwa:ton ahatinenhrakwata:ko

ne rati’nikonhraratie’s tekiatatenon tsi wahtentia:tha ne iotahsontere waterihwahtentionhe, tho
akaratie ne aorihwa:ke ne naho:ten réon:nehre tahnon tehoti’nikon:rthare ne Onkwehon:we.
Ahse’kén iorihowa:nen tahnon sénha €:so niid:wen’s tsi iah teioidnere tsi nihotiri:wawen’s ne
otia’ke kaio’ténhsera ratikétskwas ne aorihwa:ke Onkwehonwehnéha, tahnon tsi niie’no:ten,
aioianeren toka’ Kononkwehon:we akontihwisti:sake akontia:taren tahnon akontirihwa:reke ne
akakwatakwen ne Onkwehon:we rati’nikonhraratie’s kentiohkon:ni ne akarihwahni:rate tsi tkaié:ri
kaianerenhsera:ien karihwahré:kon ne kaio’tenhsera:ke tahnon tsi eh kaianerenhsera:ien
rati’nikonhraratie’s.

Tsi non:we kaién:ton ne karihonni’tsheri:io ne aontaiakéhtahkwe tsi kaio’ténhsera rotiio’tatie
no:nen iah tehonwatirihwa:wi na:kon ne IAA toka’ni ne rarihwanontha tehoianerenhseria:kon ne
kaio’ténhsera aoianerénhsera, tsionkwe’ta’0:kon enwa:ton iaionterihwanichte ne Kentidhkwa
a0:wen shakotiié:nas. Kiken shakotiié:nas enwa:ton, toka’ karthwatshénrion tsi
tekaianerenhseria:kon, ahshakotihiaténhseron ne iakorihwahronka:tha tsi iah teierihwahsere
tahnon ahonwahro:ri ne rarihwanontha taha:ta’ne ok nihatiérha toka’ni ok nahatiere ne
aharihwahsere ne 1AA.

Ki:ken iote’shén:naien ne entiwatkon:tahkwe tsi rati’nikonhraratie’s tsi ratirthwahsere né:’e
iorthowa;nen iontstahkwa ne akarihwahni:rate tsi kaianerenhsera:ien kaio’tenhsera:ke
rotirihwahré:kon ne aontakarihwa’sera:ko naho:ten teioti’nikon:rhare ne Kononkwehon:we né:’e
ratirihwahsere.

